К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаын меставывса асвеськӧдлан органъяслы
Коми Республикаса торъя канму уджмогъяс сетӧм йылысь»
Коми Республикаса Оланпаслӧн 1 статьяса 7 пунктӧн урчитӧм
Коми Республикаса канму уджмог збыльмӧдӧм вылӧ
Коми Республикаса республиканскӧй сьӧмкудйысь
муниципальнӧй юкӧнъяс костын юклытӧм субвенция
меставывса сьӧмкудъяслы юклан пӧрадок вынсьӧдӧм йылысь
Россия Федерацияса сьӧмкуд кодекслӧн 140 статья, «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпас серти Коми Республикаса Веськӧдлан котыр шуис:
1. Вынсьӧдны «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпаслӧн 1 статьяса 7 пунктӧн урчитӧм Коми Республикаса канму уджмог збыльмӧдӧм вылӧ Коми Республикаса республиканскӧй сьӧмкудйысь муниципальнӧй юкӧнъяс костын юклытӧм субвенция меставывса сьӧмкудъяслы юклан пӧрадок содтӧд серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ бать-мамтӧм да бать-мам дӧзьӧртӧг кольӧм челядьлысь, бать-мамтӧм да бать-мам дӧзьӧртӧг кольӧм челядь лыдысь йӧзлысь инӧдъяс социальнӧя дорйӧм серти канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
3. Тайӧ шуӧмыс вынсялӧ сійӧс официальнӧя публикуйтан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 

2020 вося вӧльгым тӧлысь 13 лун 
547 № 
ВЫНСЬӦДӦМА
Коми Республикаса Веськӧдлан котырлӧн
2020 во вӧльгым тӧлысь 13 лунся 547 №-а шуӧмӧн
(содтӧд)
«Коми Республикаын меставывса асвеськӧдлан органъяслы
Коми Республикаса торъя канму уджмогъяс сетӧм йылысь»
Коми Республикаса Оланпаслӧн 1 статьяса 7 пунктӧн урчитӧм
Коми Республикаса канму уджмог збыльмӧдӧм вылӧ Коми Республикаса республиканскӧй сьӧмкудйысь муниципальнӧй юкӧнъяс костын
юклытӧм субвенция меставывса сьӧмкудъяслы юклан
ПӦРАДОК
1. Тайӧ Пӧрадокыс «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпас серти ладмӧдӧ бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдысь йӧзӧс (водзӧ – бать-мамтӧм челядь) муниципальнӧй торъя оланін фондлӧн олан жыръясӧн, кутшӧмъясӧс сетӧны торъя олан жыръяс медалан сёрнитчӧмъяс серти Россия Федерацияса оланін кодекслӧн 1091 статья да «Бать-мамтӧм да бать-мам дӧзьӧртӧг кольӧм челядьлы социальнӧй отсӧг сетӧм серти содтӧд гарантияяс йылысь» Федеральнӧй оланпаслӧн 8 статья серти, могмӧдӧм серти канму уджмог збыльмӧдӧм вылӧ, кутшӧмӧс сетӧма Коми Республикаын муниципальнӧй районъяслӧн (кар кытшъяслӧн) меставывса асвеськӧдлан органъяслы (водзӧ – меставывса асвеськӧдлан органъяс), Коми Республикаса республиканскӧй сьӧмкудйысь юклытӧм субвенция муниципальнӧй районъяслӧн (кар кытшъяслӧн) сьӧмкудъяслы (водзӧ – меставывса сьӧмкудъяс) юклан юалӧмъяс (водзӧ лӧсялӧмӧн – олан жыръяс, юклытӧм резервысь сьӧм).
2. Юклытӧм резервысь сьӧмсӧ сетӧны меставывса сьӧмкудъяслы содтӧд бать-мамтӧм челядьӧс олан жыръясӧн могмӧдӧм серти канму уджмог збыльмӧдӧмсӧ сьӧмӧн могмӧдӧм вылӧ.
3. Юклытӧм резервысь сьӧмсӧ сетӧны меставывса сьӧмкудъяслы татшӧм случайясысь ӧтиын:
а) сэк, кор меставывса сьӧмкудйын эм субвенция коляс, мый артмис бать-мамтӧм челядьӧс олан жыръясӧн могмӧдӧм серти канму уджмог збыльмӧдігӧн видзтӧм сьӧм тшӧт весьтӧ, да сэк, кор воӧдчӧма субвенцияӧн вӧдитчан бӧртаслун серти петкӧдласъясӧдз, кутшӧмъясӧс урчитӧма ӧнія финансӧвӧй во вылӧ, та дырйи индӧм субвенция колясыс оз тырмы, медым стрӧитны, ньӧбны, выльмӧдны, дзоньтавны ӧти олан жыр бать-мамтӧм челядьӧс оланінӧн могмӧдӧм могысь;
б) сэк, кор Коми Республикаын муниципальнӧй районлӧн (кар кытшлӧн), коді водзджык ыстіс юӧр сы йылысь, мый ӧнія финансӧвӧй во вылӧ индӧм субвенция юклӧмын коланлуныс абу, лоис коланлун бать-мамтӧм челядьӧс олан жыръясӧн могмӧдӧм серти сетӧм канму уджмогъяс збыльмӧдӧм вылӧ Коми Республикаса республиканскӧй сьӧмкудйысь субвенция сетӧмын сы вӧсна, мый эмӧсь муниципальнӧй торъя оланін фондлӧн юклӧм вылӧ прӧст олан жыръяс, мый сетӧны торъя олан жыръяс медалан сёрнитчӧмъяс серти, мындаын, мыйта колӧ, медым могмӧдны гражданаӧс, а сідзжӧ муниципальнӧй торъя оланін фондлысь олан жыръяс, мый сетӧны торъя олан жыръяс медалан сёрнитчӧмъяс серти, индӧм периодӧ босьтӧмын гражданасянь гижӧда ӧткажитчӧмъяс;
в) сэк, кор меставывса асвеськӧдлан орган тырвыйӧ видзӧма субвенциясӧ да воӧдчӧма субвенцияӧн вӧдитчан бӧртаслун серти петкӧдласъясӧдз, кутшӧмъясӧс урчитӧма ӧнія финансӧвӧй во вылӧ, сэк, кор муниципальнӧй юкӧнлӧн мутасын эмӧсь бать-мамтӧм челядь, кодъясӧс абу могмӧдӧма олан жыръясӧн.
4. Юклытӧм резервысь сьӧм босьтӧм могысь меставывса асвеськӧдлан органъяс ыстӧны Коми Республикаса велӧдан, наука да том йӧз политика министерствоӧ (водзӧ – Министерство) юклытӧм резервысь сьӧм тшӧт весьтӧ субвенциялысь содтӧд ыджда вичмӧдӧм йылысь заявка (водзӧ – заявка) бать-мамтӧм челядьӧс олан жыръясӧн могмӧдӧм могысь.
Заявка дорӧ содтӧны меставывса асвеськӧдлан органӧн эскӧдӧм татшӧм документъяс:
тайӧ Пӧрадоклӧн 3 пунктса «а» пунктулӧн урчитӧм случайын – бать-мамтӧм челядьӧс оланінӧн могмӧдӧм могысь олан жыр стрӧитӧм, ньӧбӧм, выльмӧдӧм, дзоньталӧм вылӧ муниципальнӧй контракт балалысь копия, сы лыдын контрактлысь медводдза (медыджыд) дон арталӧмӧн, мероприятиеяс, кутшӧмъясӧс збыльмӧдӧм могысь сетсьӧ субвенция, олӧмӧ пӧртӧм вылӧ меставывса сьӧмкудлӧн рӧскод йылысь отчётлысь копия, мероприятиеяс, кутшӧмъясӧс збыльмӧдӧм могысь сетсьӧ субвенция, олӧмӧ пӧртан бӧртаслун серти петкӧдласъяслӧн значениеясӧдз воӧдчӧм йылысь отчётлысь копия;
тайӧ Пӧрадоклӧн 3 пунктса «б» пунктулӧн урчитӧм случайын – торъя оланін фондлысь олан жыръяс сетӧм йылысь, мый сетӧны торъя олан жыр медалан сёрнитчӧм серти, бать-мамтӧм челядь лыдысь мортлӧн гижӧм заявлениелысь копия, муниципальнӧй торъя оланін фондлысь олан жыр сетӧм йылысь, мый водзджык вӧлі юклӧмысь прӧст, меставывса асвеськӧдлан органлӧн тшӧктан актлысь копия, торъя олан жыръяс медалан сёрнитчӧмлысь копия, юӧр сы йылысь, мый муниципальнӧй юкӧнлӧн мутасын эмӧсь муниципальнӧй торъя оланін фондлӧн юклӧм вылӧ прӧст олан жыръяс, кутшӧмъясӧс сетӧны торъя олан жыръяс медалан сёрнитчӧмъяс серти;
тайӧ Пӧрадоклӧн 3 пунктса «в» пунктулӧн урчитӧм случайын – мероприятиеяс, кутшӧмъясӧс збыльмӧдӧм могысь сетсьӧ субвенция, олӧмӧ пӧртӧм вылӧ меставывса сьӧмкудлӧн рӧскод йылысь отчётлысь копия, мероприятиеяс, кутшӧмъясӧс збыльмӧдӧм могысь сетсьӧ субвенция, олӧмӧ пӧртан бӧртаслун серти петкӧдласъяслӧн значениеясӧдз воӧдчӧм йылысь отчётлысь копия, торъя оланін фондлысь олан жыр сетӧм йылысь, мый сетӧны торъя олан жыр медалан сёрнитчӧм серти, бать-мамтӧм челядь лыдысь мортлӧн гижӧм заявлениелысь копия, бать-мамтӧм челядьӧс оланінӧн могмӧдӧм могысь олан жыр стрӧитӧм, ньӧбӧм, выльмӧдӧм, дзоньталӧм вылӧ контрактлысь медводдза (медыджыд) дон арталӧм муниципальнӧй юкӧнлӧн мутасын олан жырлӧн дон йылысь лоны вермана поставщикъяслысь тӧдмӧгъяс содтӧмӧн.
Заявка формаыс вынсьӧдсьӧ Министерстволӧн тшӧктӧдӧн да сійӧс вынсьӧдан лунсянь 3 уджалан лун чӧжӧн йӧзӧдсьӧ «Ӧтуввез» юӧртан да телекоммуникация везйын Министерстволӧн официальнӧй сайтын.
5. Меставывса асвеськӧдлан орган лӧсьӧдӧ заявкасӧ бать-мамтӧм челядьӧс олан жыръясӧн могмӧдӧм серти сетӧм канму уджмог збыльмӧдан уджлӧн ӧнія финансӧвӧй волӧн медводдза во джынся кывкӧртӧдъяс серти.
Министерство примитӧ заявкаяссӧ ӧнія финансӧвӧй волӧн сора тӧлысь 31 лунӧдз бӧръясӧ пыртӧмӧн.
2020 воӧ меставывса асвеськӧдлан орган сетӧ заявкасӧ 2020 вося вӧльгым тӧлысь 20 лунысь абу сёрджык кадколастӧ.
6. Министерство заявка воан лунӧ пасйӧ сійӧс делопроизводство нуӧдан пӧрадокын да сетӧ меставывса асвеськӧдлан органлы расписка заявка сетан кадпас да кад индӧмӧн.
7. Министерство заявка воан лунсянь 10 уджалан лун чӧжӧн видлалӧ сійӧс да примитӧ татшӧм помшуӧмъясысь ӧтиӧс:
1) юклытӧм резервысь сьӧм тшӧт весьтӧ субвенциялысь содтӧд ыджда вичмӧдӧм йылысь;
2) юклытӧм резервысь сьӧм тшӧт весьтӧ субвенциялысь содтӧд ыджда вичмӧдӧмын ӧткажитӧм йылысь.
8. Юклытӧм резервысь сьӧм тшӧт весьтӧ субвенциялысь содтӧд ыджда вичмӧдӧм йылысь либӧ вичмӧдӧмын ӧткажитӧм йылысь помшуӧм примитігӧн тӧд вылӧ босьтӧны Министерствоӧ заявкаяслӧн воан ӧчередьсӧ Министерствоын найӧс пасъян кадпас да кад серти.
9. Юклытӧм резервысь сьӧм тшӧт весьтӧ субвенциялысь содтӧд ыджда вичмӧдӧмын ӧткажитӧм йылысь помшуӧм примитан подувъясӧн лоӧны:
а) заявка видлалан кадпас вылӧ юклытӧм резервысь сьӧмсӧ тырвыйӧ юклӧма;
б) заявка видлалан кадпас вылӧ сьӧм ыдждаыс, мыйта индӧма меставывса асвеськӧдлан органлӧн заявкаын, вевтыртӧ юклытӧм резервысь сьӧм ыджда (юклытӧм резервысь сьӧм коляс) вылын;
в) абуӧсь заявка дорӧ содтӧм документъясыс, кутшӧмъяс эскӧдӧны тайӧ Пӧрадоклӧн 3 пунктӧн урчитӧм случайлысь эмлунсӧ;
г) меставывса асвеськӧдлан орган шыӧдчис юклытӧм резервысь сьӧм босьтӧм могысь случайясын, кутшӧмъясӧс абу урчитӧма тайӧ Пӧрадоклӧн 3 пунктын;
д) заявкаыс воис Министерствоӧ кадколаст помасьӧм бӧрын, кутшӧмӧс урчитӧма тайӧ Пӧрадоклӧн 5 пунктса мӧд либӧ коймӧд абзацӧн.
10. Министерство юклытӧм резервысь сьӧм тшӧт весьтӧ субвенциялысь содтӧд ыджда вичмӧдӧм йылысь либӧ вичмӧдӧмын ӧткажитӧм йылысь помшуӧм примитан лунсянь 5 уджалан лун чӧжӧн ыстӧ меставывса асвеськӧдлан органлы примитӧм помшуӧм йылысь гижӧда уведомление.
11. Сэк, кор юклытӧм резервысь сьӧм тшӧт весьтӧ субвенциялысь содтӧд ыджда вичмӧдӧмын ӧткажитӧма тайӧ Пӧрадоклӧн 9 пунктса «в» пунктулӧн урчитӧм подувъяс вылын, меставывса асвеськӧдлан орган вермӧ выль пӧв шыӧдчыны заявкаӧн помкаяссӧ бырӧдӧм бӧрын, кутшӧмъяс лоисны подулӧн ӧткажитӧм йылысь помшуӧм примитӧмын, тайӧ Пӧрадоклӧн 5 пунктса мӧд либӧ коймӧд абзацӧн урчитӧм кадколастӧ.
12. Министерство меставывса асвеськӧдлан органъясӧн сетӧм заявкаяс подув вылын, кутшӧмъяс серти примитӧма юклытӧм резервысь сьӧм тшӧт весьтӧ субвенциялысь содтӧд ыджда вичмӧдӧм йылысь помшуӧм, Коми Республикаса сьӧм овмӧс министерствокӧд сӧгласуйтӧмӧн ӧнія финансӧвӧй волӧн кӧч тӧлысь 10 лунысь оз сёрджык кадколастӧ (2020 воӧ – 2020 вося ӧшым тӧлысь 15 лунысь оз сёрджык кадколастӧ) юклӧ юклытӧм резервысь сьӧм.
Юклытӧм резервысь сьӧм меставывса сьӧмкудъяслы юклӧмыс оформитсьӧ Министерстволӧн тшӧктӧдӧн.
13. Юклытӧм резервысь сьӧм тшӧт весьтӧ субвенциясӧ вуджӧдӧны меставывса сьӧмкудлы Бать-мамтӧм да бать-мам дӧзьӧртӧг кольӧм челядьӧс, а сідзжӧ бать-мамтӧм да бать-мам дӧзьӧртӧг кольӧм челядь лыдысь йӧзӧс торъя муниципальнӧй оланін фондлӧн олан жыръясӧн, кутшӧмъясӧс сетӧны торъя олан жыръяс медалан сёрнитчӧмъяс серти, могмӧдӧм могысь олан жыръяс стрӧитӧм, ньӧбӧм, выльмӧдӧм, дзоньталӧм вылӧ субвенцияяс сетан правилӧяс серти, кутшӧмъясӧс вынсьӧдӧма «Олысьясӧс социальнӧя дорйӧм» Коми Республикаса канму уджтас йылысь» Коми Республикаса Веськӧдлан котырлӧн 2019 во йирым тӧлысь 31 лунся 517 №-а шуӧмӧн (2.10 содтӧд).
